	3
GUTUNA

2007eko
Martxoa


	“kontakizun bizigarriak” bitartez “proposamenak” luzatu 

	
	Adiskideok:
Kontutan eduki behar dugu Bokazio Pastoraltza hein handi batetan Bokazio Suspertzaileen kalitate zerbitzuari lotua dagoela. Sinesmen hezitzailearilehenengo eta behin “proposamenak luzatzea” dagokio.

Gazteei “proposamenak” egitea bokazioaren berri ona zabaltzeak ematen duen alaitasun “berria” da. Proposamen horiek ez dute zerikusirik duela gutxi arte erabilitako era pastoral etsitu eta askeekin.

Bokazio Suspertzaileak kontakizun bizigarriak bitartez “proposamenak luzatzeko” aukera du. Eguneroko bizitzaren eskakizun funtsezkoenen lekuko denez, Sustatzaileari beharrezko zaio Jesusen Berri Onaren eran eta Espiritu bidean bizitzea.

Berak esanak kontakizun hirukoitza bilakatzen dira: kontatutakoa, kontatzailea eta entzulea. Kontatzen dena: Eliz sinesmenaren irakaspenak, Idazti Sakratuarenak, sinestun eredugarrien kontakizuna, Eliz bizitzako agiriak, eguneroko bizitzaren arazo nagusienetaz eliz elkartearen irizpidea. Ausarki eta irmo agertzen ditu bokazio leialtasunaren eskakizun objektiboak. Ez dagokio agintaritzaren lekua bereganatzea “bosgarren Ebanjelioa” sustatuz. Aldiz, bokazioa onartzea, hutsunezko egoeratan ere sortzen eta garatzen saiatzea ez da eskakizun funtsezkoenak zuritzea, ezta norbere gogoari amore osoa ematea.

Kontakizunera itzultzea ez da gertakizun baten berri betiko hitzetan adieraztea. Batez ere gertakizuna norberaren bizipen eta sinesmenaren arabera kontatzea da. Horregatik, kontakizun bizigarri eta eguneratua lortzeko hitz eta aipagarri aproposenak bere bizipenetan aurkituko ditu Sustatzaileak. Bokazio bizipena da kontakizunaren mamia. Jaunarena kontatzeko ezinbesteko zaio bizitzako ezaugarri xume eta zehatzak erabiltzea. Kontatutakoaren egia hobeto moldatuko du. Orokorki agertutakoaren hoztasuna gaindituko du eta bokazio ororen sustraian den grina bizia agertuko du.

Entzuleak ere kontakizunaren ardatz bilakatzen dira. Kontakizunari zera txertatzen diote: kontakizun hirukoitzaren hirugarren kontakizun-zatia.

Bokazio Sustatzailearen atxikimenak ez ditu proposamen etsitu eta epelak onesten. Bizitzaren kontakizuna ematen duenak, bizi-hautu ausartak espero ditu. Horregatik, epeltasuna Bokazio Sustatzailearentzat aztoratzaile da, kontatutakoan zerbait bikaina adierazi nahi duelako; funtsezkoa aurkeztuz hautu bizietara deitu nahi du.

Luza dezagun proposamena kontakizun bizigarriak bitartez. Zuen adiskide,
Juan Carlos cmf


